
Lén libr che'n zi'd balal gix gu'n chu'nn

minn giedz rmed, gix zi'dz€ ne'g mer iché
minn giedz chu'nnbeyu gana mer iché minn

nan ba xki'nu.

Gununa yu minn xki'ndacha chu lo
inabdi'dz or xki'nu lo.



Yeés

Yés nak gix gu'n wen cha minn or 1€’
minn xian. Yu minn cha yés yé gana yu
minn cha yés gu'n xbidz. Nonga chey tib
yag win yés loxna stsa'n minnu xialu, ga
dzekna 1€' minn chawu. Yu minn xne' wen
giama yés tson sil, ota yu minn chawu nter

dze xi'k nak nis yé.
Lé' yés yu di't yu nis, xi'k nak Xandén.

Lé' lo yés nak xi'k duch, 1é' xiyagu nad
ge'ch I1do'.




Ption ngon

Ption ngon cha minn or 1é' yo'b xké 1do’
minn, gana lé'kga cha minn ption ngon or
1é' Ido' minn chak né. Mé'dna, minngolna

cha ption ngon lo gidz ldo'.

Yu minn cha ption ngon yé gana yu

minn cha ption ngon bidz.

Yu minn nonga chey ption ngon cha.
Yuga or 1é' 1do' minn xlo'b xgwi'y minn
ption ngon xiu dia kafe lo ichop limun ga
dzekna I€' minn chawu, sinda xne' minn
nlé'wu xka. Loxna gunu xne' minn dela
giama ption ngon tsu dia kafe ichop limun
lo gakda giama nis.




Berben

Berben nak gix cha minn or 1é' minn
dzak gilné. Yu minn xgé'b berben yé cha,
gana yuga minn xkwi'dzu loxna cheyu cha.

Yu minn xgé'b berben yé xké gik or lé'
gik xké yo'b, gana yu minn xgwi'yu chas, lo
xne' minn rmedchowa. Yu minn xgé'b

berben yé xké 1do' or xlan xlé'.

Lé' lo berben xial gia' xna nkits.




Rud
Rud cha minn or xké yo'b 1do' minn.

Yu minn xgé'b rud yé€ cha yuga minn
xgwi'yu cha.

Xne' minn nan rud cha minn, loxna

gunu xne' minn wen xiysa rud gia minn.

Lé' lo rud xial gia' xna' yé'ts.




Ption wéts

Ption wéts chey cha minn or xké yan
minn gana yu minn xde'du cha mé'd or xké
yan mé'd. Gana or 1é' minndo' win néd
gow, &' minn sdzu'w ption weéts sdza'l tib
tiend midzangngid xké 1éd nkob lox xké
giat chow mé'd. Xne' minn gunu chu'nn lé'

minndo' win xnab gow.




Lxech

Xne' minn wen Ixech giama or kéfiama
mkal.

Nonga xgé'b yé minn Ixech lox xkwi'b
Ixech ga dzekna 1€' minn chawu.

Lé' minn cha Ixech or sil, or bét zéxda
gow minn gana or bét zéxda gia minn xka

dzekna 1é'wu chu'nn xirmed.

Xne' minn wen giama Ixech tson bueld




Santamariy

Santamariy cha minn chap mé'd, nonga
chey santamariy cha minn dzekna gaknéda
ldo' minn gana 1é'kga chak cheyu chas
minn. Dela gas minn santamariy, nki'nda
icha' minn lo me tseloga 1é' minn ilan x1é',
lo xne' minn nlé'cho santamariy. Yu minn
cha santamariy tson bueld gana 1é€'kga yu

minn chasu tson.

Gi'bxen
Gi'bxen cha minn or &' minn dzak gilné.

Yu minn xgé'b yé gi'bxen cha, yuga

minn xkwi'dzu lox 1é'wu chey cha.

Xne' minn dela xla'nma gu'nnu rmed
nki'n giamu or sil, or bét zéxda gowma
gana or bét zéxda giama. Gana nki'n
giamu tson bueld ota gadz bueld.

11



Gix gox
Gix gox xne' minn rmed lo gidz chen. Or
1é' minn dzak gidz chen, nonga chey gix

gox cha minn.

Gana lékga rmed gix gox xké dela ba
xchug niy fa minn, yu minn xgé'b gix gox
yé loxna stsu'n nis ngé knu dil uchug. Gana
yu minn xgwi'y gix gox loxna nis knu xgé
minn di't xchug. Xne' minn xnusa chobias

chen dil xké gix gox gana xnusa xgidu.

Lé' gix gox xlan di't nak lo nkop.

Blag ndzuw

Blag ndzuw cha minn lo gidz 1do' gana
cha minnu or xké minn chu. Nonga chey
blag ndzuw cha minn.

Lé' minn cha blag ndzuw tson bueld.

Gana yu minn chu'nn rmed blag ndzuw
lo gédz. Or ba xcha' gédz 1éd, 1&' minn

xgwi'y blag ndzuw chas minn.

Blag naranj

Blag naranj cha minn chap mé'd ye'n lo
xne' minn nlé' blag naranj, loxna nonga

chey blag naranj cha minn.

Yu minn chawu xkisa xiu zukr lowa,
chaku te, sa'nda 1€' minn chap mé'd chawu

xiuda zukr lowa sinda nonda 1é'wu chey.

Chamiz

Chamiz chu'nn minn rmed lo x1é'. Yu
minn nonga xcho'w chamiz yé xké ldo'
gana yu minn sdzi'b alkol 1édu, cheku
loxna 1é'wu xké 1do' minn.

Nak lis lo chamiz gana yu lo chamiz

xial gia' nkits gana yu lowa xial gia' yé'ts.

Blag gias

Blag gias rmed xké di't yu gi. Yu minn
nonga xcho'w blag gias xké' dela ba yu gi,
yu minn xgé'b blag gias nup loxna 1é'wu
sdzé' lo gi axta ga dzekna 1é'wu xké dela ba
yu gi.

Boka dela yucho mgid lidz minn, 1&'
minn xgix blag gias lyu dzekna or 1€' mgid
xias 1é' xkené'dla mgid lo blag gias ga. Xka

dzekna chu'nn minn dzekna xiablo man.

Gix kanel

Gix kanel nak gu'n chu'nn minn rmed or
ba né xits minn, xik minn gana dela ba né

léd minn.

Nonga chey gix kanel chas minn. Gana
xne' minn dela gas minn gix kanel nki'nda
su minn lo me lo nlé' gix knu. Dela 1é'ma
ulox uyasma gix kanel loxna zuma lo me,
1é' gunu mascha gu'nn iké yo'b dela ba né

lédma.

Blag yex

Blag yex rmed lo golp. Chey blag yex
cha minn lo golp, gana yu minn chas blag
yex chey.

Yuga minn xgwiy nonda medid di't né.

Yu minn chas blag yex nonda ndzé' yu'l
gana yu minn chas 1é' blag yex. Minn chas
lé'wu, gakda su lo me xne' minn nlé' blag
yex. Dela 1€' minn su lo me, 1é'wu gu'nn

xle'.

Yuga minn chasdu nter sinda 1&' xgwi'y
medid di't né; lé'kga ndzé' ndzé' blag yex
chey di't né.

Malb

Malb rmed lo
x1€'. Chey malb
chas minn, gana
lé'kga chak xkeé
malb yé ldo' minn.
Lé' lo malb xial

gia' xna morad.

Ngilgéts

Ngilgéts rmed lo
xkap gana 1é' minn
chawu dela yu gi niy
minn, xne' minn gunu
xgolia' gi nonga chey
ngilgéts cha minn or
xiu gi niy minn gana or
1é' minn xiuxkap,

xiobiche 1do'.

Belwiy

Belwiy rmed xké dela ba xké yo'b gana
xkeé di't chey golp.

Yu minn nonga xgé'b belwiy yé xké di't
né, yuga minn xgé'b belwiy loxna stsé'wu

lo gi ga lé'wu xké di't né.

Xne' minn or 1€' belwiy chu'nn xirmed
xgo'b che'nu.

Lé' lo xiblag belwiy xna ngé, 1€' xits
xiblagu xna nkits.

Mansaniy

Mansaniy cha minn lo gidz Ido' gana
chey mansaniy xdé' lo minn-na lo mé'dna

or chakné.

Lé' lo xigia' mansaniy xna nkits 1&' 1do'

xigia' mansaniy xna ye'ts.

Gia' yux

Gia' yux chu'nn minn rmed lo minn or
chakné, nonga xgé'b minn blag gia' yux
loxna xcha' nis knu xiu lo minn.

Le' gia' yux xiu giy gana nonga me'
disiembr xiu gia' yux.

Lé' lo blagna gia' yux xna ngeé' €' gia'
xial lowa xna yé'ts.

Nén xbidz gia' yux lo ncha'ycho gia'

yux.

Sabila

Sabila chu'nn minn rmed xiu di't

chakné.

Yu minn xké' sabila yé di't né yuga
minn stsé' sabila lo gi loxna xchal minn
ldo'wa ga dzekna lé'wa xgi'ts di't né. Xne'
minn xnusa xki'd sabila dela ba xchug.

Blag nsét

Blag nsét xké gik minn or xké yo'b gana
xké 1do' minn or xlan minn x1€'. Nonga
xcho'w minn blag nsét xké gik minn, xké

Ido' minn.

Lén libr che'n zi'd balal gix gu'n chu'nn
minn rmed, gana xku'n chu'nn minn rmedu.
Lé' libr che'n uya' dzekna 1é' minn zak
gu'nn rmed gix gu'n chu'nnbey.

